
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை இன்பம்

இலங்கிழாய்! இன்று மறப்பின், என் தோள்மேல் கலம் கழியும், காரிகை நீத்து. 1262 தோழி! என் காதலரை இன்றும் மறப்பேனானால் மேலும், என் அழகும் நீங்கும். என் தோள் வளைகள் கழலும்படி மெலிந்து போகும்.

உரன் நசைஇ, உள்ளம் துணையாகச் சென்றார் வரல் நசைஇ, இன்னும் உளேன். f263 ஊக்கத்தையே துணையாகக் கொண்டு, வெற்றியை விரும்பி, தொலை தூரம் சென்ற என் காதலர், திரும்பி வருவதை விரும்பி, இன்னும் நான் உயிரோடு இருக்கின்றேன். கூடிய காமம் பிரிந்தார் வரவு உள்ளி, கோடு கொடு ஏறும், என் நெஞ்சு. 1264 பிரிந்து சென்ற என் காதலர் வருவார் என்று நினைத்து, அவர் வருகையை எதிர்பார்த்து, என் நெஞ்சம் மரத்தின் கிளைகளின் மேலும் ஏறிப் பார்க்கிறது.

காண்கமன், கொண்கனைக் கண் ஆர; கண்டபின், நீங்கும், என் மென் தோட் பசப்பு. 1265 என் காதலரைக் கண்ணாரக் காண்பேனாக, கண்டபின், என் மென்மையான தோள்களின் பசலை நிறம் நீங்கி விடும்.

வருகமன், கொண்கன் ஒருநாள்; பருகுவன், பைதல்நோய் எல்லாம் கெட. 1266 என்னைப் பிரிந்து சென்ற காதலர், ஒரு நாள் என்னிடம் வருவாராக வந்த பிறகு, என்னைத் துன்புறுத்துகின்ற நோய் முழுவதும் தீர, அவருடன் இன்பம் நுகர்வேன்.

